
italia 4-4-2

føroyar - italia

Gianluigi Buffon

R: 16 – 17 = 33

S: 0 – 2 = 2

Christian Maggio

R: 49 – 23 = 72

S: 1 – 4 = 5

Giorgio Chiellini

R: 54 – 44 = 98

S: 1 – 3 = 4

Andrea Ranocchia

R: 53 – 35 = 98

S: 0 – 2 = 2

Domenico Criscito

R: 34 – 37 = 71

S: 5 – 3 = 8

Andrea Pirlo

R: 48 – 39 = 87

S: 7 – 7 = 14

Thiago Motta

( Út 72. min )

R: 73 – 17 = 90

S: 3 – 1 = 4

Daniele De Rossi

R: 44 – 26 = 70

S: 4 – 3 = 7

Riccardo Montolivo

R: 45 – 33 = 78

S: 2 – 6 = 8

Antonio Cassano

( Út 84. min )

R: 23 – 13 = 36

S: 7 – 11 = 18

Giuseppe Rossi

( Út 58. min )

R: 24 – 5 = 29

S: 1 – 0 = 1

Giampaolo Pazzini

( Inn 84. min )

R: 0 – 6 = 6

S: 0 – 2 = 2

Alberto Aquilani

( Inn 72. min )

R: 0 – 15 = 15

S: 0 – 3 = 3

Mario Balotelli

R: 0 – 1 = 1

S: 0 – 0 = 0

R: 463 – 311 = 774
S: 30 – 47 = 77

Samanlagt:

Tróndur Arge – Tórsvøllur

Italska landsliðið hevði 774 rættar 
avleveringar móti teimum 96 hjá 
føroyska landsliðnum. Italski 
miðverjin, Giorgio Chiellini, hevði 
98 rættar avleveringar. Tvær fleiri 
enn føroyska landsliðið samanlagt. 
Sama talið av røttum avlevering­
um hevði hin miðverjin, Andrea 
Ranocchia, eisini.

Spælandi verja
Verjan hjá Italia spældi bóltin nógv 
millum sín fríggjadagin. Føroyska 
liðið trýsti ikki langt uppi og tí 
kundu teir fýra aftastu lættliga 
trilla bóltin millum sín. Tað bleiv til 
heilar 339 rættar avleveringar. 

Umframt at teir ikki blivu trýstir, 
so var tað eisini sjáldan at nakar av 
teimum royndi seg við eini torførari 
avlevering. Teir valdu heldur at 
spæla stutt niðan á miðvøllin, ið 
stóð fyri tí skapandi partinum av 
spælinum.

Fjaldi playmakarin
Øll eygu vóru á Andrea Pirlo, sum 
tann leikarin, ið alt spælið hjá Italia 
fór ígjøgnum. Tað vísti seg tó, at 
tað var Thiago Motta, sum stóð fyri 
flestu av avleveringinum hjá italska 
miðvøllinum. Føroyska liðið hevði 
eitt gott eyga við Andrea Pirlo og 
tað var eisini leikarin, ið helst varð 
feldur flest ferðirnar hjá Italia.

Serliga í fyrra hálvleiki var 
Thiago Motta við í nógvum. Hann 
hevði ikki færri enn 73 rættar 
avleveringar. Í seinna hálvleiki 
kom talið heilt niður á 17 rættar 
avleveringar áðrenn hann var út 
skiftur eitt gott korter fyri tíð. 

Andrea Pirlo kom saman­
lagt upp á 87 rættar avleveringar. 
Fyrrverandi AC Milan miðvallarin 
var eyðsýndur í løtum og fall so 
burturúr dystinum heilt í upp til 
eitt korter. 

Lívligir framherjar
Fremstur á italska miðvøllinum 

var Riccardo Montolivo, ið eisini 
var nógv á bóltinum. Tað var sum 
oftast við honum sum millum­
statión, at framherjarnir fingu 
fatur á bóltinum.

Serliga fyrrverandi Real Madrid 
og Sampdoria leikarin, Antonio 
Cassano, var nógv við í spælinum 
og kom upp á 36 rættar avlever­
ingar, ið er nógv fyri ein framherja. 
Hann royndi seg eisini fleiri ferðir 
við dribblingum. 

trondur@sosialurin.fo

Chiellini fleiri avleveringar 
enn Føroyar samanlagt
Italia Italski miðverjin hevði fleiri rættar avleveringar í landsdystinum 
fríggjakvøldið enn alt føroyska landsliðið tilsamans. Tølini tala sína søk, men 
nógvu avleveringarnar vóru ikki umsettar til teir nógvu málmøguleikarnar

Niðurstøðan
Italia hevði bóltin nógv, tað koma vit ikki uttan um, men 

lutfaldsliga skaptu teir ikki eins nógv og okkara fyri hvørja 
avlevering. Fyrstu tjúgu minuttirnar riggaði tað mesta hjá 

gestinum og okkara megnaðu ikki at órógva italska spælið. 
 Bestu avleveringina átti Andrea Pirlo, tá hann legði upp til 
málið, ið Antonio Cassano skoraði. Tað er júst soleiðis vit 

kenna Andrea Pirlo og so fingu vit eisini tað fyri pengarnar.

Mynd: Jens Kristian Vang

Tróndur Arge – Tórsvøllur

Tá mótstøðuliðið hevur leikarar 
sum Andrea Pirlo, Daniele De Rossi, 
Thiago Motta og Antonio Cassano 
á liðnum, umframt at teir leggja 
trýstið høgt, so verður torført hjá 
einum føroyskum landsliðið at fáa 
nakað samanhangandi spæl.

 Tað var sjáldan ,at føroyska 
liðið gjørdi eina avlevering, ið 
ikki var ætla til at byggja upp eitt 
álop, meðan italsku gestirnar fyri 
tað mesta høvdu hug at vita hvør 
kláraði at fáa flestar rættar av­
leveringar. 

Verjan valdi tað trygga
Longu í fyrsta minutti misti før­
oyska miðverjan bóltin í eini av­

spæling. Tað mundi enda við ein­
um máli. Eftir hetta valdi verjan 
tað tryggu loysnina at kalla hvørja 
ferð. Føroyska verjan varð eisin 
undir trýstið frá byrjan til dómarin 
bríkslaði fyri seinastu ferð. 

Alíkavæl megnaðu teir fýra 
aftastu at sleppa av við bóltin 30 
á rættan hátt. Flestar av teimum 
hevði Jóhan T. Davidsen, sum 
spældi á vinstra bakki. Tær 
flestu vóru niðan á Pól Jóhannus 
Justinussen, ið nytti styrkina at 
halda upp á bóltin. 

Fáar men skapandi
Miðvøllurin var eisini undir stórum 
trýsti allan dystin og tí blivu tað 
ikki til fleiri 45 rættar avleveringar 
frá miðvøllinum. Tær allarflestu av 

hesum vóru tó skilagóðar og skap­
andi avleveringar. 

Serliga Súni Olsen, Hjalgrím 
Elttør og seinni innskifti Atli 
Danielsen høvdu fleiri skapandi 
avleveringar. Skal ein avlevering 
veljast burtur úr, so má tað verða 
innleggið hjá KÍ liðskiparinum, 
Hjalgrím Elttør, tá hann legði bóltin 
innfyri til Christian L. Holst, ið stút­
aði á tvørstongina.

Bólttryggir framherjar
Bæði Jóan Símun Edmundsson og 
Christian L. Holst hava frálíkan 
bóltførleika og valdu eisini fleiri 
ferðir at bjóða italsku verjuni av. Tí 
blivu avleveringar ikki so nógvar í 
tali, men tølini vísa, at Christian L. 
Holst hevði ein betri seinna hálvleik. 
Toftamaðurin var hinvegin javnt 
góður hvat avleveringum viðvíkjur 
yvir báðar hálvleikirnar.

trondur@sosialurin.fo

Føroyar Føroyska landsliðið hevði ikki nær námind eins nógvar avleveringar 
sína millum sum gestirnir, men hinvegin vóru tær væl nýttar

Fáar men góðar 
avleveringar

Niðurstøðan
Eitt tað besta landsliðsavrikið í nýggjari tíð og tølini 

vísa, at tað krevur bara nakrar fáar avlevering at 
skapa ein møguleika. Og tað duga okkara væl!.


